TIPS OG INFORMASJON TIL DEG SOM SKAL BESØKJA SKIPSHELLEREN

Ankomst:

Våre guidar kjem og møter dykk ved parkeringsplassen.  De må ikkje starta å gå bort til Skipshelleren på eigahånd.  Tidspunktet de kjem må vera avtalt med våre guidar som er;
Anita Vik, tlf 99361914

Sveinung Klyve, 95987501
Parkering:

Det er god parkering med  plass til ein stor buss og eit par småbilar like ved Straume bru.  Sjå skilting der. 
Tilkomst:
For å komma inn til Skipshelleren må ein kunna gå på enkel sti i ulendt terreng. Det er tilrettelagt med trepper på stien somme stader så dette går greit for dei fleste og tek 5-10 minutt.Dersom nokon går på krykkjer eller sit  i rullestol må dei ha båtskyss over til ei brygge som ligg nede ved sjøen.  Bryggja er nylaga og det er ein landgang som går rett bort til staden der me har alle våre aktivitetar.  Dersom du skal opp under Skipshellaren må du kunna gå i terrenget.  Her er ein bratt bakke opp.  Båtskyss må bestillast hjå oss på førehand. 
Avfall:

Alt avfall frå dykkar gruppe må de sjølve ta med ut frå Skipshellerområdet.  Det er ein hyttekontainer ved Dalseid-kysset (like før de køyrer inn på E-16) som de kan putta avfallet i. 

Klede:
Det kan vera vått og skittent å leika steinaldermenneske, så be borna om å ta på klede som dei ikkje er så redde for.  Ved finver, er det greit med joggesko.  Ved regnver må ein ha med regntøy og støvlar. 
Kva om regnet plaskar ned:
Det er ikkje uvanleg at det regnar godt hjå oss.  Opplegget i Skipshelleren fungerer godt likevel.  Under hellaren er det heilt tørt og fint å vera og me har eit stort bygg nede ved sjøen som ein kan vera under.  Stasjonane vert ute så borna må ha med klede til å takla veret. 
 

Korleis får me det kjekt saman:
For at alle skal ha det kjekt denne dagen er det viktig med eit godt samspel mellom oss som guidar, borna og lærarar (andre voksne).  De må sjølve vera nok voksne til å kunne ta ansvar for borna.  Me som er guidar, har kun ansvaret for å organisera aktivitetane.  Dersom det er over 15 personar er me  vanlegvis 2 guidar.  Når me ber om det, må gruppa vera i ro slik at me kan informera og fortelja.  Dei voksne må vera aktivt med  i det som foregår.  Me forventar at dei er med og hjelper til på stasjonane slik at ting fungerer godt og at opplegget vert godt  tilpassa dei ulike borna sitt behov. 
Bading:

Det er mogeleg å bada eller vassa i sjøen ved Skipshelleren.  Om våren er vatnet kaldt smeltevatn frå Vossavassdraget. Bading må føregå i regi av og under tilsyn av lærarane.  Me seier ned til bading dersom ikkje dette er planlagt av dykk sjølve på førehand. 

Mat:

De får pinnebrød hjå oss, så me fyrer opp bål.  Det er alltid populært for borna å ha med seg pølser til grilling. De må ha med all mat sjølve. Me tilbyr også koking av fisk i bålgrop i bakken men må ha kr 20 pr person i tillegg for dette (inkludert, fisk, folie, ved).  Dette må bestillast ekstra. 
Drikke:

Det er ikkje drikke å finna i Skipshelleren, så alle må ha med seg eiga drikke.

Toalett:
Me har vårt eige steinaldertoalett i området, av typen god gamaldags utedo i eit eige lite bygg. Her er ikkje innlagt vatn så ein må vaska fingrane i sjøen like nedfor. 
Stasjonar:
Me skal ha 4 stasjonar og det er fordel dersom elevane er delt inn i 4 grupper alt på førehand.  Det bør vera 4-8 elevar pr gruppe. Då kan læraren tilpassa kven som passar saman i gruppe.  Dersom det er få elevar må ein laga ferre grupper slik at ein vert  minst 4 personar i kvar.  Ved over 7 personar pr gruppe må ein laga ei ekstra gruppe. 

Dei  som vil av borna får på seg eige skinn og alle får utdelt reiskapar til  kvar stasjon. 

Sveinung Klyve, 14.3.07

